
	శా.	
వాదీంద్రుల్ బహుశాస్త్రకోవిదులు తత్వజ్ఞానభిన్నాత్ములై

నేదేనే? మనంగ నెయ్యెది మనోనేత్రేంద్రియాగమ్యమై

నీదివ్యాకృతి నిల్చు పద్మజభవానీశంకరాద్యంతమై

వేదాదిప్రణవార్థరూపమున గోవిందా రమాధీశ్వరా.

	శా.	
జను లింపొందఁ ద్రివిక్రమాకృతి సురస్వర్లోకపాతాళముల్

ఘనవిస్ఫూర్తి నతిక్రమించి దివిషద్గంగానదీజహ్నుక

న్యను భోగావతి గన్నదేవ భవదీయం బైనపాదాబ్జముల్

వినుతింతున్ బ్రణుతింతు నెంతు హరి గోవిందా రమాధీశ్వరా.

	మ.	
ఘుటికాసిద్ధునిభంగి వెన్నఁ దినఁగా గోపాంగనల్ రాచలోఁ

గిటిలోఁ జెప్పఁగఁబోయినన్ వెఱచి మ్రొక్కేవానిచందంబునన్

దిటమై యడ్డము వచ్చి వింతరతులన్ దేలించి చోరత్వమున్

విటరాజత్వము జూపినాఁడవట గోవిందా రమాధీశ్వరా.

	మ.	
ఘనమై మీపదకాంతి కాళియఫణాగ్రస్థానమాణిక్యదీ

ప్తిని మాయింపఁ దదీయకాంతలు మహాభీతాత్మలై దుష్టనా

శనముం జేసితి వింకఁజాలు బతిభిక్షాదాన మిమ్మన్న ద

ద్వినయోక్తుల్ విని యాదరించితివి గోవిందా రమాధీశ్వరా.

